
පිටුව

 2025 අප්‍රේල් 28 සඳුදා පුවත්-NEWS 

ගම්පහ දිස්ත්‍රික් 
විශේෂ- 
සිසිල ගුණතිලක සහ  
ගම්පහ අතිරේක   
අධ්‍යා­පන කට­යුතු 
හ�ොඳින් නිම කර 
විලා­සිතා නිර්මා­ණ­
වේ­දි­නි­යක් වී රටට 
සේවය කිරීම අර­මුණ 
බව මෙවර අධ්‍යා­පන 
ප�ොදු සහ­තික පත්‍ර 
උසස් පෙළ විභා­ග­
යෙන් කලා අංශ­
යෙන් දිව­යි­නෙන්ම 
ප්‍රථම ස්ථානය හිමි 
කර ගත් ගම්පහ 
රත්නා­වලී බාලි­කාවේ සෙනලි චමත්කා 
සිසු­විය පව­ස­න්නීය.   
ඇයගේ පියා වන චමින්ද සම්පත් 
රණ­සිංහ මහතා ප�ොලිස් දෙපා­ර්ත­
මේ­න්තුවේ සේවය කරන අතර මව 
වත්සලා සඳ­මාලි ගෘහි­ණි­යකි. ඇය 
සිය ජය­ග්‍ර­හ­ණය ගැන මෙසේ අද­හස් 
පළ කළාය.   
“මම පදිංචි වෙලා ඉන්නේ බටු­
වත්ත, වල්පො­ලයි. මම මූලික අධ්‍යා­
ප­නය ලැබුවේ බටු­වත්ත ප්‍රාථ­මි­ක­
යෙන්. 5 වසර ශිෂ්‍යත්ව විභා­ග­යෙන් 
ලකුණු 164ක් ලබා­ගෙන ගණේ­මුල්ල 
ගල­හි­ටි­යාව මධ්‍ය විද්‍යා­ල­යට ඇතු­ළත් 
වුණා. එම පාස­ලේදී අ.ප�ො.ස.(සා.
පෙළ) විභා­ග­යෙන් A සාමාර්ථ 8ක් 
සහ B සාමා­ර්ථ­යක් ලබා උසස් පෙළ 
කලා අංශ­යෙන් හැදෑ­රී­මට ගම්පහ 
රත්නා­වලී බාලිකා විද්‍යා­ල­යට ඇතු­
ළත් වුණා. මෙවර අ.ප�ො.ස.(උසස් 
පෙළ) විභා­ග­යෙන් කලා අංශ­යෙන් 
විෂ­යන් 3ටම A සාමාර්ථ ලබා දිව­
යි­නෙන්ම ප්‍රථම ස්ථානය හිමි­කර 
ගැනී­මට මට හැකි­යාව ලැබුණා. මේ 
ජය­ග්‍ර­හ­ණය ලබා ගැනී­මට මම ඉතා 
උන­න්දු­වෙන් හා කැප­වී­මෙන් කට­යුතු 
කළා.  
මගේ තාත්තා චමින්ද සම්පත් 
රණ­සිංහ.ප�ොලිස් දෙපා­ර්ත­මේ­න්තුවේ 

ප�ොලිස් සැර­ය­න්ව­ර­යෙක්. අම්මා 
ගෘහි­ණි­යක්.මට නංගි කෙනෙ­කුයි 
මල්ලි කෙනෙ­කුයි ඉන්නවා. නංගි 
රණාලි දහම්සා. එයා බටු­වත්ත 
ජාතික පාසලේ 10 වසරේ ඉගෙ­නුම 
ලබ­නවා. මල්ලි සනිරු රන්දිව්. එයත් 
බටු­වත්ත ප්‍රාථ­මික විද්‍යා­ලයේ 2 
වසරේ ඉගෙ­නුම ලබ­නවා.  
මගේ අධ්‍යා­පන කට­යු­තු­ව­ලට උදවු 
කළ මගේ පාසලේ විදු­හ­ල්ප­ති­නිය 
වසන්තා කුමාරි මැඩ­ම්ටත්, පන්ති 
භාර ගුරු­තු­මිය ර�ෝසි අරු­ණා­
නන්ද මැඩ­ම්ටත්, මගේ අම්මා සහ 
තාත්තා­ටත්, අධ්‍යා­පන කට­යු­තු­ව­ලට 
උදවු කළ සියලු දෙනා­ටත් මේ අව­
ස්ථාවේ මගේ ස්තූතිය පුද කර­නවා. 
මම නංගිලා මල්ලි­ලාට ආද­ර­යෙන් 
කියන්නේ උන­න්දු­වෙන් කැප­වී­මෙන් 
අධ්‍යා­පන කට­යුතු කරන්න. එදි­නෙදා 
පාසලේ පාඩම් වැඩ හා අභ්‍යාස 
නැවත නැවත කරන්න. ඉල­ක්ක­
යක් ඇතිව වැඩ කර අර­මුණු ඉෂ්ට 
කර­ගෙන ජීවි­තය ජය­ගන්න කියලා. 
මම වින�ෝ­දාංශ වශ­යෙන් චිත්‍ර ඇඳීම, 
මැහුම් ගෙතුම් වැඩ සහ කේක් සෑදීම 
සිදු කර­නවා. මගේ අනා­ගත බලා­ප�ො­
ර�ො­ත්තුව අධ්‍යා­පන කට­යුතු හ�ොඳින් 
කර­ගෙන විලා­සිතා නිර්මා­ණ­වේ­දි­නි­
යක් වී රටට සේව­යක් කිරීම යැයිද 
ඇය පැව­සු­වාය. 

පන්නල සමූහ -  
එච්.ඩී.හේවගේ
උත්සා­හය සහ කැප­
වීම තිබේ­නම් කරන්න 
බැරි දෙයක් නැතැයි 
මෙවර අප�ොස උසස් 
පෙළ විභා­ගයේ ජෛව 
පද්ධති තාක්ෂ­ණ­වේ­
දය විෂය ධාරා­වෙන් 
දිව­යිනේ ප්‍රථම ස්ථානය 
ලබා ගත් ගිරි­උල්ල, 
සඳ­ලංකා මධ්‍ය විද්‍යා­
ලයේ නෙත්මි නව�ෝද්‍යා 
මාර­සිංහ සිසු­විය පැව­
සු­වාය. 
ඇය අප�ොස සාමාන්‍ය පෙළ 
විභා­ග­යෙන් ඒ සාමාර්ථ 09 ක් ලබා 
විශිෂ්ට ලෙස සමත් වී  පන්නල ජාතික 
පාසලේ සිට ජෛව පද්ධති තාක්ෂ­
ණ­වේ­දය හැදෑ­රී­මට සඳ­ලංකා මධ්‍ය 
විද්‍යා­ල­යට ඇතු­ළත් වී ඇත.
පන්නල ප්‍රාදේ­ශීය ලේකම් ක�ොට්ඨා­
ස­යට අයත් ගල­යාය ප්‍රදේ­ශයේ පදිංචි 
සරත් මාර­සිංහ හා හෙන්ඩි­ය­ගල රත­
න­ජ�ෝති මහා විද්‍යා­ලයේ ආචා­රිනී පී. 
ශ්‍යාමා මල්කාන්ති මහ­ත්මි­යගේ එකම 
දිය­ණිය වන නෙත්මිට පන්නල ජාතික 
පාසලේ 10 වැනි වසරේ අධ්‍යා­ප­නය 
හදා­රන එක් ස�ොහ�ො­යු­රකු සිටි.
සිය ජය­ග්‍ර­හ­ණය සම්බ­න්ධ­යෙන් 
ඇය වැඩි­දු­ර­ටත් මෙසේ ද පැව­සු­වාය. 
‘‘මම මූලික අධ්‍යා­ප­නය හැදෑ­රුවේ 
පන්නල ජාතික පාසලේ. එම පාසලේ 
දී අධ්‍යා­පන කට­යු­තු­වල වගේම විෂය 
බාහිර කට­යු­තු­ව­ලත් නිරත වුණා. 
විද්‍යා­ලයේ නෙට්බෝල් කණ්ඩා­යමේ 
සිටියා. කථික තර­ග­ව­ලට සහ­භාගි 
වුණා.ඒ ම�ොන දේ කළත් අප�ොස 
සාමාන්‍ය පෙළ විභා­ග­යෙන් ඒ නව­යක් 
ගත්තා. මම තාක්ෂ­ණ­වේ­ද­යට හරි 
කැමැ­තියි.ඒ නිසා එම විෂය ධාරාව 
හදා­රන්න සඳ­ලංකා මධ්‍ය විද්‍යා­ල­යට 
ඇතු­ළත් වුණා. මම දින­පතා පාසල් 
ගියා.සියලු වාර විභා­ග­ව­ලදී ලකුණු 
80ට වැඩි­යෙන් ගත්තා. අද මට මේ 
ජය­ග්‍ර­හ­ණය ලබා ගන්න පාස­ලෙන් 
විශාල සහ­ය�ෝ­ග­යක් ලැබුණා. මගේ 

අම්මා, තාත්තා, මල්ලි ඇතුළු පවුලේ 
සියලු දෙනා වගේම මට ගුරු­හ­රු­කම් 
ලබා දුන් සඳ­ලංකා මධ්‍ය  විද්‍යා­ලයේ 
හිටපු විදු­හ­ල්පති අසංක චාමින්ද, 
වත්මන් විදු­හ­ල්පති නිශාන්ත කැලුම් 
කුමාර, නිය�ෝජ්‍ය විදු­හ­ල්ප­ති­ව­රුන් 
වන දේවිකා පති­රණ (අධ්‍යා­පන පරි­
පා­ලන),නෙවිල් පද්ම­සිරි (පරි­පා­ලන), 
අංශ ප්‍රධානී ඒ. ඒ. සඳ­මාලි සර­ණ­
ති­ලකා, හිටපු සහ­කාර විදු­හ­ල්ප­තිනි 
එච්. පී. එස්. උෂානි ජය­ති­ලක, සියලු 
විෂ­යන් උග­න්වපු රමිලා මල්කාන්ති 
වීර­සිංහ, තිළිණි නිර්මිකා ගුණ­රත්න, 
ටී. තනූජා පෙරේරා යන ගුරු මෑණි­
ව­රුන් පිය­ව­රුන් වගේම පන්නල 
ජාතික පාසලේ එක වසරේ සිට මට 
ගුරු­හ­රු­කම් ලබා­දුන් ගුරු මෑණි­
ව­රුන් පිය­ව­රුන් මම ආද­ර­යෙන් 
සිහි­පත් කර­නවා. මගේ යහළු යෙහෙ­
ළි­යන් සියලු දෙනාත් මේ අව­ස්ථාවේ 
කෘත­වේ­දීව සිහි­පත් කර­නවා.මගේ 
බලා­ප�ො­ර�ො­ත්තුව මා සමත් වුණු 
අංශ­යෙන් ඉදි­රි­යට යන්නයි. විභා­ගය 
කිට්ටු කර පාඩම් කරන්නේ නැතිව 
දින­පතා ඉගෙන ගත් දේ නැවත 
පාඩම් කර­මින් මුල සිටම විභා­ග­යට 
සූදා­නම් වෙන­වා­නම් අපට විභා­ගය 
ඉහ­ළින් සමත් වෙන්න පුළු­වන්. මම 
ඉදි­රි­යේදී විභා­ග­ව­ලට මුහුණ දෙන්න 
ඉන්න නංගිලා මල්ලි­ලාට කියන්නේ 
උත්සා­හය, කැප­වීම තිබෙ­නවා නම් 
කරන්න බැරි දෙයක් නැහැ කිය­ලයි.”

ගම්පහ දිස්ත්‍රික් විශේෂ 
- සිසිල ගුණතිලක සහ 
ගම්පහ අතිරේක
උසස් පෙළ සම­ත්වී­මට නම් 
පාසලේ එදි­නෙදා දෙන පාඩම්, 
අභ්‍යාස සියල්ල කර­මින් 
අධ්‍ය­යන කට­යුතු උන­න්දු­වෙන් 
කර­න්නැයි උසස් පෙළ ගණිත 
විෂය ධාරා­වෙන් දිව­යිනේ ප්‍රථ­
මයා වූ ගම්පහ බණ්ඩා­ර­නා­
යක විද්‍යා­ලයේ ලෙසඳු රන්සර 
සිසුවා පැව­සීය. 
මේ ජය­ග්‍ර­හ­ණය ගැන ලෙසඳු 
රන්සර ශිෂ්‍යයා මෙසේ කීය.
‘‘මම පදිං­චි­වෙලා ඉන්නේ වේය­න්ගොඩ-
කුඹ­ල්ඔ­ලුවේ.1 වසර සිට 5 වසර දක්වා 
මූලික අධ්‍යා­ප­නය ලැබුවේ වේය­න්ගොඩ 
ශාන්ත­ම­රියා විද්‍යා­ල­යෙන්. එහිදී 5 වසර 
ශිෂ්‍යත්ව විභා­ග­යෙන් ලකුණු 172ක් ලබා 6 
වස­රට ගම්පහ බණ්ඩා­ර­නා­යක විද්‍යා­ල­යට 
ඇතු­ළත් වුණා. එහිදී අ.ප�ො.ස.(සාමාන්‍ය 
පෙළ) විභා­ග­යෙන් විෂ­යන් 09ටම  A 
සාමාර්ථ ලබා අන­තු­රුව එම විද්‍යා­ල­යේම 
උසස් පෙළ ගණිත අංශ­යෙන් අධ්‍යා­ප­නය 
හැදෑ­රුවා. 
එදි­නෙදා පාස­ලෙන් දෙන පාඩම්, 
අභ්‍යාස නිතර අධ්‍ය­ය­නය කර­මින් 
සැහැල්ලු මන­ස­කින් කට­යුතු කළා. මගේ 
ස්ථිර අධි­ෂ්ඨා­න­යක් තිබුණා උසස් පෙළ 
විභා­ග­යෙන් විශිෂ්ට ජය­ග්‍ර­හ­ණ­යක් ලැබී­
මට. අද එය මල්ඵ­ල­ගැ­න්විලා. තාත්තයි, 
අම්මයි, අයි­යයි අධ්‍යා­පන කට­යු­තු­ව­ලට 
මාව ග�ොඩක් උනන්දු කළා. මගේ තාත්තා 
සුදත් ර�ෝහණ කුමා­රගේ. ඔහු ප�ොලිස් 
දෙපා­ර්ත­මේ­න්තුවේ වර­ලත් ගණ­කා­ධි­කා­රි­
ව­ර­යෙක්.මව ග�ෞරි නර්මදා සේනා­නා­යක. 
ඇය මීරි­ගම ර�ෝහලේ වෛද්‍ය­ව­රි­යක් 

ලෙස සේවය කර­නවා. මට සහ�ෝ­ද­ර­යන් 
දෙදෙ­නෙක් ඉන්නවා. අයියා රිවිඳු මින්සර 
කුමා­රගේ. ඔහු ම�ොර­ටුව ඉංජි­නේරු 
පීඨයේ අධ්‍යා­ප­නය ලබ­නවා. මල්ලි තෙවිඳු 
දම්සර කුමා­රගේ. ඔහු බණ්ඩා­ර­නා­යක 
විද්‍යා­ලයේ ගණිත අංශ­යෙන් උසස් පෙළ 
හදා­ර­නවා. මගේ පන්ති භාර ගුරු­තුමා වන 
භ�ෞතික විද්‍යාව ඉගැන්වූ ප්‍රදීප් හපු­ආ­
රච්චි සර්ටත්, රසා­යන විද්‍යාව ඉගැන්වූ 
නය�ෝමි මැඩ­ම්ටත්, සංයුක්ත ගණි­තය 
ඉගැන්වූ තුසිත සර්ටත් මට 1 වසරේ සිට 
උසස් පෙළ දක්වා ඉගැන්වූ සියලු සර්ලා, 
මැඩ­ම්ලා­ටත්, මගේ තාත්තා, අම්මා සහ 
සහ�ෝ­ද­ර­යි­න්ටත්, මගේ ජය­ග්‍ර­හ­ණ­යට 
උදව් කළ සියලු දෙනා­ටත් ස්තූතිය පුද 
කර­නවා. මම වින�ෝ­දාංශ ලෙස වය­ලීන් 
වාද­නය කිරීම, ක්‍රිකට් ක්‍රීඩා කිරීම සහ චිත්‍ර­
පට නැර­ඹීම කර­නවා. මම නංගිලා මල්ලි­
ලා­ගෙන් ඉල්ලා සිටින්නේ පාසලේ එදි­නෙදා 
දෙන පාඩම්, අභ්‍යාස කර උන­න්දු­වෙන් 
වැඩ කරන්න. එවිට ඔයා­ල­ටත් මේ වගේ 
ජය­ග්‍ර­හ­ණ­යක් ලබා ගන්න පුළු­වන්. මගේ 
අනා­ගත බලා­ප�ො­ර�ො­ත්තුව ඉංජි­නේ­රු­වකු 
වී රටට හ�ොඳ සේව­යක් කිරී­මයි.”

2024-උසස් පෙළ විශිෂ්ටය�ෝ:
ජෛව පද්ධති 

තාක්ෂණවේදයෙන්
ඉදිරියට යනවා

ජෛව පද්ධති තාක්ෂණවේදයෙන්  
දිවයිනේ ප්‍රථමයා  සඳලංකා මධ්‍ය විද්‍යාලයේ 

නෙත්මි නව�ෝද්‍යා

මව පියා සහ ස�ොහ�ොයුරා සමඟ නෙත්මි

මව පියා සමඟ ලෙසඳු

සෙනලි මව සහ පියා සමඟ 

ඉංජිනේරුවකු වී 
රටට සේවය කරනවා

උසස් පෙළ ගණිත  
විෂය ධාරාවෙන් දිවයිනේ ප්‍රථමයා 

ගම්පහ බණ්ඩාරනායකයේ ලෙසඳු රන්සර

විලාසිතා  
නිර්මාණවේදිනියක්  

වී රටට සේවය 
කිරීම අරමුණයි  
කලා අංශයෙන් දිවයිනේ ප්‍රථමයා   

 ගම්පහ රත්නාවලියේ 
සෙනලි චමත්කා කියයි  

නෙරංජලා  වික්‍රමසිංහ 
2019 වස­රේදී ව්‍යාජ 
වන්ධ්‍යා­ක­රණ ච�ෝද­
නා­ව­කට ලක් වූ වෛද්‍ය 
ෂාෆි ෂිහා­බ්දීන්ගේ දිය­
ණිය, 2024 අ.ප�ො.ස. 
උසස් පෙළ විභා­ග­යෙන් 
ජීව විද්‍යා අංශ­යෙන් 
විශිෂ්ට ප්‍රති­ඵල ලබා­
ගෙන ඇත.
ඇය විද්‍යා විෂය 
ධාරා­වෙන් A සාමාර්ථ 
3 ක් ලබා­ගෙන ඇති  
අතර,දිස්ත්‍රි­ක්කයේ 
12 වැනි ස්ථාන­යත් 
දිව­යිනේ 357 වැනි 
ස්ථාන­යත් ලබා­ග­නි­මින් 
රාජ්‍ය වෛද්‍ය පීඨ­යක 

ස්ථාන­යක් ලබා­ගෙන 
තිබේ.
වන්ධ්‍යා­ක­රණ ච�ෝද­
නාව පිළි­බඳ මත­භේ­දය 
අත­ර­තුර ෂාෆි පවුල 
මුහු­ණ­දුන් දැඩි මහ­ජන 
අප්‍ර­සා­දය සහ මාන­සික 
පීඩ­නය හේතු­වෙන් 
පාස­ලෙන් පවුලේ 
දරු­වන්ට ඉව­ත්වී­මට 
බල කෙරු­ණද, ඇය 
ප�ෞද්ග­ලික අපේ­ක්ෂි­
කා­වක ලෙස විභා­ග­යට 
පෙනී සිට ඇත.
මීට පෙර, ඇය 
අ.ප�ො.ස. සාමාන්‍ය 
පෙළ විභා­ග­යෙන් ද 
විශිෂ්ට ලෙස සමත් වී, 

A සාමාර්ථ 9 ක් ලබා 
ගත් අතර, තම පියා 
මෙන් වෛද්‍ය­ව­රි­යක් 
වීම තම අපේ­ක්ෂාව 
බව සඳ­හන් කළාය.
පරී­ක්ෂ­ණ­ව­ලින් 
ච�ෝදනා සනාථ කිරී­
මට කිසිදු සාක්ෂි­යක් 
න�ොලැ­බුණු පසු­බි­මක  
වෛද්‍ය ෂාෆි ෂිහා­
බ්දීන්ට එරෙහි නඩුව 
පසුව නිෂ්ප්‍රභ කරන 
ලදී.

වෛද්‍ය ෂාෆි ෂිහාබ්දීන්ගේ දියණියටත් 
ජීව විද්‍යා අංශයෙන් A-3ක්

ඇගේත් අපේක්ෂාව 
පියා මෙන් වෛද්‍යවරියක් වීම 

කුරුණෑගල අතිරේක පුෂ්පකුමාර 
ජයරත්න, ඉබ්බාගමුව සමූහ - කුමාරි 
දිසානායක සහ කුරුණෑගල විශේෂ
කුඩා කාලයේ සිටම සිහි­නය වුණේ 
වෛද්‍ය­ව­රි­යක් වීම බවත් ඒ සිහි­නය ඉටු 
කර ගැනී­මට තව­දු­ර­ටත් කැප වන බවත් 
මෙවර උසස් පෙළ විභා­ග­යෙන් ජීව විද්‍යා 
අංශයේ දිව­යිනේ ප්‍රථම ස්ථානය හිමි­කර 
ගැනී­මට සමත් වූ කුරු­ණෑ­ගල මලි­ය­දේව 
බාලි­කාවේ හෑග�ො­ඩ­ආ­ර­ච්චිගේ සදිති 
නිම්හාරා සිසු­විය කීවාය.
වයඹ පළා­තට මෙන්ම මලි­ය­දේව බාලි­
කා­වට ද ඉම­හත් ග�ෞර­ව­යක් ගෙන දුන් 
ඇය කුරු­ණෑ­ගල යන්ත­ම්ප­ලාවේ පදිං­චි­කා­
රි­යකි. දිය­ණි­යන් දෙදෙ­න­කුගේ සහ පිරිමි 
දරු­ව­කු­ගෙන් යුත් පවු­ලක වැඩි­ම­හල් 
දරුවා වන සදි­තිගේ පියා වෘත්ති­යෙන් 
විදුලි ඉංජි­නේ­රු­ව­ර­යෙකි. ඔහු ලක්ෂ­පාන 
විදුලි බලා­ගා­රයේ සේවයේ නියු­තුව සිටි 
කාලයේ එම ප්‍රදේ­ශයේ පාස­ල­කින් පහ 
වසරේ ශිෂ්‍යත්ව විභා­ග­යට පෙනී සිටි සදිති, 
එම විභා­ග­යෙන් නුව­ර­එ­ළිය දිස්ත්‍රි­ක්කයේ 
ප්‍රථ­මයා විය. එම විභා­ග­යෙන් සමත්ව වැඩි­
දුර අධ්‍යා­ප­න­යට හය වසරේ සිට මලි­ය­දේව 
බාලි­කා­වට ඇතු­ළත් වූ ඇය සාමාන්‍ය පෙළ 
විභා­ග­යෙන් ද ඉහ­ළින් සමත්ව උසස් පෙළ 
ජීව විද්‍යා අංශ­යෙන් අධ්‍යා­ප­නය ලබා මේ 
විශිෂ්ට ජය­ග්‍ර­හ­ණය හිමි කර­ගෙන තිබේ.
තම ජය­ග්‍ර­හ­ණය ලබා­ගත් අයුරු ඇය 
මෙසේ ප්‍ර‍කාශ කළාය.
‘‘කුඩා කාලයේ ඉඳ­ලාම මගේ බලා­ප�ො­
ර�ො­ත්තුව තිබුණේ වෛද්‍ය­ව­රි­යක් වෙන්න. 
පාස­ලේදී ලබා දුන්න වැඩ එදි­නෙ­දාම කර 
අව­සන් කළා. පාසලේ පැවැ­ත්වුණු වාර 
විභාග සිය­ල්ල­ටම මම සහ­භාගි වුණා. 
විභා­ගය සඳහා අවශ්‍ය සැලැ­ස්මක් මමම 

හදා­ගත්තා. තාත්තත් ඒ සඳහා උදව් කළා. 
අව­සන් මාස හතරේ කාල­ස­ට­හ­න­කට වැඩ 
කළා. ඒකෙදී අමාරු විෂ­යන් හඳු­නා­ගෙන ඒ 
සඳහා වැඩි­යෙන් කාලය ගත කළා. අවු­රුදු 
විස්සක විතර පාස් පේපර්ස් හ�ොයා­ගෙන 
ඒවත් කළා. ඒවා­යින් අමාරු ගැටලු හඳු­නා­
ගෙන ආපසු ඒවත් විස­ඳා­ගෙන තමයි මම 
විභා­ග­යට සූදා­නම් වුණේ. මේ වගේ ජය­
ග්‍ර­හ­ණ­යක් ලබන්න මට අම්මයි තාත්තයි 
තමයි ග�ොඩාක් උදව් කළේ. ඊට අම­ත­රව 
මගේ පාසලේ විදු­හ­ල්ප­ති­නිය අපිට ජය­ග්‍ර­
හ­ණය සඳහා විශේෂ මඟ­පෙ­න්වී­මක් ලබා 
දුන්නා. ඒ වගේම උසස් පෙළට ඉගැ­න්වීම් 
කළ ගුරු­ව­රුත් මට ග�ොඩාක් උදව් කළා. 
මේ හැම�ෝ­ටම ග�ොඩාක් ස්තුතියි මේ වගේ 
ජය­ග්‍ර­හ­ණ­යක් ලබා­ගැ­නී­මට මට සහාය 
වීම ගැන.” සදි­තිගේ ස�ොහ�ො­යුරා මේ 
වන­විට සාමාන්‍ය පෙළ විභා­ග­යට පෙනී 
සිට උසස් පෙළට සූදා­නම් වෙමින් සිටින 
අතර, ස�ොයු­රිය ද මලි­ය­දේව බාලි­කා­වේම 
ඉගෙ­නුම ලබයි. මව කුරු­ණෑ­ගල ලක්දාස් 
ද මෙල් විදු­හලේ ගුරු­ව­රි­යක ලෙස සේවය 
කර­න්නීය.

රන්මලී ස�ෝමසිරි 
මෙවර උසස් පෙළ විභා­ගයේ 
වාණිජ අංශ­යෙන් ප්‍රථම ස්ථානය 
ක�ොළඹ විශාඛා බාලිකා විද්‍යා­ලයේ 
අමාෂා දුලාරි පෙරේරා සිසු­වි­යට හිමි 
වී තිබේ. 
සිය ජය­ග්‍ර­හ­ණය සම්බ­න්ධ­යෙන් 
ඇය මෙසේ පැව­සු­වාය. 
මගේ මහ­න්සි­යට ප්‍රති­ඵල ලැබුණු 
එක ගැන සතු­ටුයි.මුල ඉඳ­ලම 
ඉල­ක්ක­යක් තියා­ගෙ­නයි අධ්‍යා­පන 
කට­යුතු කළේ.ඒ සඳහා පාස­ලෙන් 
උප­රිම සහා­යක් හිමි වුණා.මේ 
වෙලාවේ පාසලේ සියලු ගුරු­ව­රුන් 
මතක් කරන්න කැම­තියි.පාසලේ 
ගුරු­ව­රුන් ඒ අයගේ දැනුම දුන්නා.
නිත­රම දිරි­මත් කළා. කිසිම අව­ස්ථා­
වක බිඳ වැටෙන්න දුන්නේ නැහැ. 
ඒ වගේම පාසලේ පුස්ත­කා­ල­
යත්,පාඩම් කරන කාම­ර­යත් සහාය 
වුණා.අපේ පුස්ත­කා­ලයේ පාස් 
පේපර්ස් සෑහෙන්න තියෙ­නවා.මම 

පහු­ගිය පාස් පේපර්ස් සෑහෙන්න 
කළා.සද්ද නැතිව පාඩම් කරන්න 
පුළු­වන් පරි­ස­ර­යක් රීඩින් රූම් එකේ 
තිබුණා.නිද­හස් පිරී­ය­ඩ්වල රීඩින් 
රූම් එකට ගිහින් පාඩම් කළා.මේ 
දේවල් මගේ ප්‍රති­ඵ­ල­යට දායක 
වුණා.ඒ වගේම මගේ අම්මා මං 
වෙනු­වෙන් මගේ පිටු­ප­සින්ම හිටියා.
මගේ තාත්තා අක්කාත් මේ ප්‍රති­ඵ­ල­
යට සහාය වුණා. 
මගේ මුල් පාසල විදුර විද්‍යා­
ලය.විදුර විද්‍යා­ල­යෙන් මට හ�ොඳ 
ෆවු­න්ඩේ­ෂන් එකක් ලැබුණා. විදුර 
විද්‍යා­ලයේ විදු­හ­ල්පති ඇතුළු 
ආචාර්ය මණ්ඩ­ල­යත් මේ වෙලාවේ 
මතක් කර­නවා. 
වර­ලත් ගණ­කා­ධී­කා­රි­ව­රි­යක් වෙන 
එක මගේ හීන­යක්.ඊට අවශ්‍ය අනෙ­
කුත් සුදු­සු­කම් සපු­රා­ගෙන හ�ොඳ 
පුර­වැ­සි­යෙන් විදි­යට රට වෙනු­වෙන් 
සේවය කරන එකයි බලා­ප�ො­ර�ො­
ත්තුව.

වරලත්  
ගණකාධීකාරිවරියක්

වීම මගේ හීනයක්

කුඩා කල සිටම තිබූ
වෛද්‍යවරියක් වීමේ 

සිහිනයට කැපවෙනවා  
ජීව විද්‍යා අංශයේ 

දිවයිනේ ප්‍රථමයා කුරුණෑගල 
මලියදේව බාලිකාවේ සදිති නිම්හාරා අපි එකට ග�ොඩයමු 

කියලා ය�ෝජනාවක 
තමයි යාළුව�ෝ හිටියේ

හැමදෙනාම සමත් වී 
සිටීම ගැන සතුටුයි

ඉංජිනේරු තාක්‍ෂණ විෂය ධාරාවේ 
ප්‍රථමයා නාරම්ම්ල මයුරපාදයේ 

කාව්‍ය රවිහංස කියයි
කුලියාපිටිය සමූහ - 
මෙවිරු ධනාන්
අලව්ව සමූහ- 
ජයන්ත දිසානායක 
මෙවර පැවැති 
අධ්‍යා­පන ප�ොදු­ස­හ­
තික පත්‍ර උස­ස්පෙළ 
විභා­ගයේ ඉංජි­නේරු 
තාක්‍ෂණ විෂ­ය­ධා­
රාවේ ප්‍රථ­මයා වීමට 
නාරම්ම්ල මයු­ර­පාද 
විද්‍යා­ලයේ කාව්‍ය 
රවි­හංස ර�ොස­යිර�ෝ 
සිසුවා සම­ත්විය.
කුරු­ණෑ­ගල 
ශාන්ත ආනා විද්‍යා­ල­
යෙන් මුලික අධ්‍යා­ප­
නය ලබා තාක්‍ෂ­ණික විෂ­යට ඇති 
ඇල්ම නිසාම ඒ සාමාර්ථ 9ක් සමඟ 
සාමා­න්‍ය­පෙළ ජය­ගත් කාව්‍ය සිසුවා 
නාර­ම්මල මයු­ර­පාද විද්‍යා­ලය උසස් 
පෙළ සඳහා ත�ෝරා­ගෙන තිබිණ. 
අලව්ව ග�ොර�ො­ක්ග­ස්දෙ­ණිය ප්‍රදේ­
ශයේ ජීවත් වූ ඔහු,  මව පියා හා 
බාල සහ�ෝ­ද­රි­යක සහිත පවු­ලක 
වැඩි­මලා විය. කාව්‍ය,  වග­කීම් 
රැසක් තමා මත පට­වා­ගෙන මේ 
ජය­ග්‍ර­හ­ණය ලබා තිබීම විශේ­ෂ­
ත්ව­යකි.
සාමාන්‍ය පෙළින් පසු ප්‍රති­ඵල 
අපේ­ක්‍ෂා­වෙන් සිටි අව­ධි­යේද නිවස 
ආස­න්නයේ ගරා­ජ­යක පුහු­ණු­වීම් 
මාස 6ක කාල­යක් ලබා තිබීම ද මේ 
විෂය ධාරාව පහ­සු­ව­න්නට ඇතැයි 
කාව්‍ය සිසු­වාගේ විශ්වා­ස­යයි. එහි 
දී තම ජය­ග්‍ර­හ­ණය පිළි­බ­ඳව කාව්‍ය 
සිසුවා මෙසේද පැව­සීය.
‘‘මමයි නංගියි ගෙදර ඉන්නේ. 
තාත්තා යුද හමු­දාවේ විශ්‍රා­මික 
නිල­ධා­රි­යෙක්. මට පාඩම් වැඩ­ව­
ලට ගෙදර හැම�ෝම උදව් කළා.
නංගියි මමයි නිවසේ ඉන්නේ දවල් 
කාලයේ තමයි අපි දෙන්න පාඩම් 
කළේ. මම කව­දා­වත් ඇහැ­ර­ගෙ­න­
වත් පාන්දර නැගි­ට­ගෙ­න­වත් පාඩම් 
කළේ නැහැ.දවල් කාලයේ තමයි 
සියල්ල කළේ. උසස් පෙළට ආවට 
පස්සේ මම හිතට අර­ගෙන වැඩ 
කළේ ම�ොකක් හ�ෝ ජයක් ලබන්න.

පුදුම විදි­හට පසු­ගිය ප්‍රශ්න පත්‍ර 
සාකච්ඡා කළා.මම මේ වන­විට 
අම්මා එක්ක කඩේක වැඩට යනවා.
අපි මුදල් අය­කැ­මි­යන් විදි­හට වැඩ 
කර­මින් හිටියේ. ප්‍රති­ඵල ආවාම 
මගේ පවුලේ අය වගේම ඒ සිය­ලු­
දෙ­නාත් ල�ොකු සතු­ට­කට පත්වුණා.
මම කියන්නේ දෙන තර­මට තමයි 
ලැබෙන්නේ. අපි යාලූව�ො වැඩි 
පිරි­සක් එක ගෙද­ර­කට එක­තු­වෙලා 
එක එක්කෙ­නාට කියලා දෙනවා.
ග�ොඩක් දෙනෙක්ට මම උදවු කළා 
වගේම මමත් අහ­ගත්ත අවස්ථා 
තිය­නවා.අපි එකට ග�ොඩ­යමු කියලා 
ය�ෝජ­නා­ව­කයි අපි හිටියේ.ඒ හැම 
දෙනාම ඒ හා බී සාමා­ර්ථ­ව­ලින් 
සමත් වෙලා තිය­නවා දැක්කාම හරි 
සතු­ටුයි. ඒකයි මම කියන්නේ අපි 
දෙන තර­ම­ටම ලැබෙ­නවා කියලා.
මේ වෙලාවෙ මගේ අම්මා තාත්තා 
නංගි වගේම මගේ පාසල මතක් 
කර­න්නම අව­ශ්‍යයි.ඉකුත් ආස­
න්නම වස­ර­කත් තාක්‍ෂ­ණ­වේ­දය 
ධාරාවේ ප්‍රථ­මයා අපේ පාස­ලින් බිහි 
කළා. අපේ විදු­හ­ල්ප­ති­නිය නන්දිකා 
රණ­සිංහ මහ­ත්මිය වගේම අපට 
දරු­වන් වගේ සෙනෙ­හස බෙද­
මින් අකුරු කළ සම්පත් විජේ­සිංහ, 
තිළිණි හේරත්, කැලූම් ජය­ශාන්ත 
ගුරු මවු­පි­ය­ව­රුන් වගේම උප­
කා­රක පන්ති ගුරු­තු­ම­න්ලාත් මේ 
ම�ොහ�ොතේ ග�ෞර­ව­යෙන් සිහි­පත් 
කළ යුතු­මයි“

අනුරාධපුර අතිරේක 
අනුරාධපුර සංචාරක - 
බී.ජී.චතුරංග සහ තලාව සමූහ- 
ඩබ්ලිව්.ඩබ්ලිව්.ඩී.ධර්මකීර්ති
අප�ොස උසස් පෙළ විභාග ඉති­හා­සයේ 
ප්‍රථම වරට ජීව විද්‍යා අංශයේ දිව­යිනේ 
දෙවැනි ස්ථානය අනු­රා­ධ­පුර දිස්ත්‍රි­ක්ක­යට 
හිමි­ක­ර­දී­මට අනු­රා­ධ­පුර මධ්‍ය විද්‍යා­ලයේ 
කල්පා විදු­ස­රණී ශිෂ්‍යාව සමත් වූවාය. 
මෙතෙක් අනු­රා­ධ­පුර දිස්ත්‍රි­ක්ක­යට ජීව 
විද්‍යා අංශ­යෙන් ජාතික මට්ටමේ ස්ථාන­
යක් හිමිව තිබුණේ මෙයට වසර 10කට 
පෙරය. එය ජාතික මට්ටමේ හත්වැනි 
ස්ථාන­යයි. එම ස්ථානය ද අනු­රා­ධ­පුර 
මධ්‍ය විද්‍යා­ල­යේම සිසු­වකු ලබා­ගෙන 
තිබිණි. ඇයගේ මව හෙදි­යක වන අතර 

පියා විශ්‍රා­මික හමුදා නිල­ධා­රි­යෙකි. කල්පා 
දිය­ණිය අප�ොස සාමාන්‍ය පෙළ විභා­ගය 
අනු­රා­ධ­පුර වලි­සිංහ හරි­ස්චන්ද්‍ර විද්‍යා­ල­
යෙන් A නව­යක් ලබා සමත් වී ඇති අතර 
ප්‍රාථ­මික අධ්‍යා­ප­නය අනු­රා­ධ­පුර ඩී.එස්.
සේනා­නා­යක විද්‍යා­ල­යෙන් ලැබූ බව ඇය 
සිහි­පත් කරයි.
විදු­හ­ල්පති පර්සි ජය­සු­න්දර, නිය�ෝජ්‍ය 
විදු­හ­ල්පති (පරි­පා­ලන) අශ�ෝක ගුණ­ති­
ලක මහතා ඇතුළු ග�ෞර­ව­නීය ආචාර්ය 
මණ්ඩ­ලය සහ උදව් උප­කාර කළ යහළු 
යෙහෙ­ළි­යන්ද මෙහිදී සිහි­පත් කරන ඇය 
තමාගේ ස�ොහ�ො­යු­රි­ය­ගෙන් ලැබූ දැඩි 
කැප­වීම සහ දිරි­ගැ­න්වී­මද මවු­පි­යන් ලබා 
දුන් අප­රි­මිත කැප­වීම ද මේ ජය­ග්‍ර­හ­ණ­යට 
හේතු වූ බව කල්පා දිය­ණිය පැව­සු­වාය.

ගුරුවරුන්ගේ දිරිගැන්වීමත්
මවුපියන්ගේ කැපවීමත්
ජයග්‍රහණයට හේතුවක්

ජීව විද්‍යා අංශයේ දිවයිනේ දෙවැනියා  
අනුරපුර මැදි විදුහලේ කල්පා විදුසරණී 

වාණිජ අංශයෙන්  දිවයිනේ 
ප්‍රථමයා ක�ොළඹ විශාඛාවේ අමාෂා දුලාරි


